
ՈՐՈՇՈՒՄ 

 
ԱՂԲԱՀԱՆՈՒԹՅԱՆ ՎՃԱՐԻ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ 

 

Ղեկավարվելով «Աղբահանության և սանիտարական մաքրման մասին» օրենքի 6-րդ 
հոդվածի 3-րդ մասով և «Տեղական տուրքերի և վճարների մասին» օրենքի 16-րդ հոդվածի          
1-ին և 3-րդ մասերով. 
            Երևան քաղաքի ավագանին որոշում է. 

1. Արցախյան պատերազմների, ինչպես նաև Հայաստանի Հանրապետության 
պաշտպանության մարտական գործողությունների կամ հակառակորդի հետ շփման գծում 
մարտական հերթապահության կամ հատուկ առաջադրանքներ կատարելու ժամանակ 
զոհված, անհայտ կորած կամ անհայտ բացակայող կամ մահացած ճանաչված, գերեվարված 
զինծառայողների ընտանիքի անդամներին, ինչպես նաև 1-ին և 2-րդ խմբի հաշմանդամություն 
ձեռք բերած զինծառայողներին տրամադրել աղբահանության վճարի դրույքաչափի 
նկատմամբ արտոնություն՝ ազատելով մինչև սույն որոշման ուժի մեջ մտնելը առկա 
աղբահանության վճարի պարտավորությունների և հաշվարկված տույժերի վճարումից՝ մինչև 
2021 թվականի դեկտեմբերի 31-ը ներառյալ: 

2. Սույն որոշման իմաստով ընտանիքի անդամներ են հանդիսանում ամուսինները, 
ծնողները և զավակները (որդեգրողներն ու որդեգրվածները), տատը և պապը, եթե նրանք սույն 
որոշման 1-ին կետում նշված զոհվածի մահվան օրվա դրությամբ փաստացի բնակվել են նույն 
հասցեում, ինչպես նաև քույրերը և եղբայրները, եթե վերջիններս սույն որոշման 1-ին կետում 
նշված զոհվածի մահվան օրվա դրությամբ փաստացի բնակվել են նույն հասցեում և 
ամուսնացած չեն եղել: 

ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԱՂԲԱՀԱՆՈՒԹՅԱՆ ՎՃԱՐԻ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ»  
ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

 
1. Ընթացիկ իրավիճակը և իրավական ակտի ընդունման անհրաժեշտությունը 

 
      Աղբահանության վճարի արտոնությունները կարգավորվում են «Աղբահանության և 
սանիտարական մաքրման մասին» օրենքի 6-րդ հոդվածի 3-րդ մասով և «Տեղական տուրքերի և 
վճարների մասին» օրենքի 16-րդ հոդվածի 1-ին և 3-րդ մասերով: Հաշվի առնելով այն հանգամանքը, որ 
զոհվածների, անհայտ կորած կամ անհայտ բացակայող կամ մահացած ճանաչված, գերեվարված  
զինծառայողների ընտանիքի անդամները, ինչպես նաև 1-ին և 2-րդ խմբի հաշմանդամություն ձեռք 
բերած զինծառայողները, գտնվում են ծանր հոգեբանական և սոցիալ-տնտեսական կարգավիճակում, 
նպատակահարմար եմ գտնում վերոնշյալ կատեգորիայի անձանց և նրանց ընտանիքներին 
տրամադրել աղբահանության վճարի արտոնություն՝ ազատելով մինչև սույն որոշման ուժի մեջ մտնելը 
առկա աղբահանության վճարի պարտավորությունների և հաշվարկված տույժերի վճարումից՝ մինչև 
2021 թվականի դեկտեմբերի 31-ը ներառյալ: 
  Հաշվի առնելով վերոգրյալը՝ Երևան քաղաքի ավագանու քննարկման է ներկայացվում 
«Աղբահանության վճարի արտոնություն սահմանելու մասին» Երևան քաղաքի ավագանու որոշման 
նախագիծը: 

2. Ակնկալվող արդյունքը 
«Աղբահանության վճարի արտոնություն սահմանելու մասին» Երևան քաղաքի ավագանու 

որոշման նախագիծը կնպաստի նշված կատեգորիայի անձանց ֆինանսական ծանրաբեռնվածության 
փոքր-ինչ թեթևացմանը: 

ՏԵՂԵԿԱՆՔ  Հ. 1 
 

«ԱՂԲԱՀԱՆՈՒԹՅԱՆ ՎՃԱՐԻ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ 
ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ 

ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ  
 

 
Երևան քաղաքի ավագանու «Աղբահանության վճարի արտոնություն սահմանելու մասին» 

որոշման ընդունման առնչությամբ այլ իրավական ակտերի ընդունման անհրաժեշտություն չի 
առաջանում:  
 
 
 

ՏԵՂԵԿԱՆՔ  Հ. 2 
 

«ԱՂԲԱՀԱՆՈՒԹՅԱՆ ՎՃԱՐԻ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ 
ԱՎԱԳԱՆՈՒ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ 

ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
  

 
 «Աղբահանության վճարի արտոնություն սահմանելու մասին» Երևան քաղաքի ավագանու 

որոշման ընդունման կապակցությամբ Երևան քաղաքի 2021 թվականի բյուջեում փոփոխություններ 
կատարելու անհրաժեշտություն չի առաջանում: 

